
Gayatri Panchangam

త్రిపదాగాయత్రీపఞ్చాఙ్గమ్    అథవా త్రిపదా  గాయత్రీస్తవరాజః 

భైరవ  ఉవాచ -

శ‍ృణు దేవి ప్రవక్ష్యామి  గాయత్రీతత్త్వముత్తమమ్  ।
స్తోమం మన్త్రమయం  నామ సర్వతన్త్రేషు  గోపితమ్ ॥ ౧॥
అఙ్గపఞ్చాఙ్గమీశాని   మహాపాతకనాశనమ్ ।
పుణ్యప్రదం  వేదసారం సర్వతత్త్వోత్తమోత్తమమ్  ॥ ౨॥
పరమార్థాభిఖ్యాతస్య  స్తోత్రస్యాస్తి  ఋషిః శివః ।
త్రిష్టుప్   ఛన్దో మహాదేవి త్రిపదీ  దేవతా స్మృతా ॥ ౩॥
తారం బీజం శిరః శక్తిః  స్వర్గం  కీలకమీశ్వరి ।
ధర్మార్థకామమోక్షార్థే  వినియోగ ఇతి స్మృతః ॥ ౪॥
వినియోగః -
అస్య శ్రీత్రిపదాగాయత్రీస్తవరాజస్య     శివ ఋషిః,
త్రిష్టుప్   ఛన్దః , త్రిపదాగాయత్రీదేవతా  , ఓం బీజం, శివః శక్తిః ,
ఖం గం కీలకం। మమ ధర్మార్థకామమోక్షార్థే  పాఠే వినియోగః ॥
ఋష్యాదిన్యాసః -
శివఋషయే నమః (శిరసి), త్రిష్టప్ఛన్దసే    నమః (ముఖే),

త్రిపదాగాయత్రీదేవతాయై   నమః (హృదయే), ఓం బీజాయ నమః (గుహ్యే),
శివఃశక్తయే  నమః (పాదయోః), ఖం గం కీలకాయ నమః (నాభౌ),

వినియోగాయ నమః (సర్వాఙ్గే ) ।
కర-హృదయాదిన్యాస-క్రమశః  -
హ్రాం ,హ్రీం ,హ్రూం ,హ్రైం ,హ్రౌం ,హ్రః  (ఇత్యాదిభిః) ।
ధ్యానమ్-

చతుర్భుజామర్కసహస్రకోటిభాం
త్రిలోచనాం  హారకిరీటశోభితామ్ ।

కపాలఖట్వాఙ్గధరాం  మహోజ్జ్వలాం

త్రిపదాగాయత్రీపఞ్చాఙ్గమ్    అథవా త్రిపదా  గాయత్రీస్తవరాజః 

(శ్రుతీ ) శ్వరీ పఞ్చముఖీం భజామ్యహమ్ ॥ ౧॥
వివిధమణిమయూరవైః  స్ఫీతకేయూరహారాం

ప్రవరకనకకాఞ్చీకిఙ్కిణీకిఙ్కిణాఢ్యామ్  ।
సకలభువనరక్షాసృష్టిసంహారకర్త్రీం 

నిగమపరమవిద్యామాశ్రయే  వేదధాత్రీమ్  ॥ ౨॥
ప్రణవం  మనురాజమౌలిరత్నోపరి

దేవేశ్వరి వేదసాగరోత్థామ్  ।
ప్రజయే  హృదయే దయః సముద్రః  సతతం

బ్రహ్మవిదీశ్వరో  భవేద్య ఏకః ॥ ౩॥
శఙ్కా భవేచ్చైవ  విహాయ శఙ్కా

కఙ్కాలమాలాభరణో నిశీథే ।
కృశానుభానుప్రభయా  సమానో

విమానచారీ స భవేత సమానః ॥ ౪॥
నృబీజమన్తః శివశక్తిరూపం

విభోర్జపేద్యః  త్రిపదీరహస్యమ్  ।
స కాముకః కామకలావిదగ్ధో

భవేత్తు రమ్భాఙ్గవిలాసభాగీ  ॥ ౫॥
త్రికూటబీజం  తవ మన్త్రమధ్యే

జపేద్భవాని స్మరతప్తచేతా ।
స మీనకామాంశ్చ నిదాఘమేధో

భవేద్భువో భూపబుధో జనేన్ద్రః  ॥ ౬॥
స్మరజపేద్యః పరమార్థపథ్యాం

నిర్వాణపథ్యాం తవ పఞ్చవక్త్రే ।
సమస్తలోకాధిపతిః పురేఽసౌ

భవేత్పరానుగ్రహభాజనం  సః ॥ ౭॥
పరాం జపేద్యః పరమార్థతథ్యాం

నిర్వాణరథ్యాం తవ పఞ్చవక్త్రే ।
సులోచనాంలోచనవీక్షణోరు

ప్రభావపీయూషరసాకులాత్మా  ॥ ౮॥

లక్ష్మీం జపేద్యః పరవర్గభీతః
శ్మశానభూమౌ శివవేషధారీ ।

తస్యై  (-వ) వశ్యా కమలాకరస్థా
యా విష్ణుపత్నీ  కమలాకరస్థా ॥ ౯॥

వాణీ యదా కణ్ఠజలే  జపేద్యో
దశాయుతం దుర్దశయాభిభూతః  ।

స వైరివర్గ  సమరే నిహత్య
భవేద్భవానీతనయో దివేన్ద్రః  ॥ ౧౦॥

భీమాం జపేద్యో వరతాన్తకాలే
నితాన్తమమ్భోజదలాసనస్థః  ।

స భీమరూపోఽరికులం విహన్యా-
దన్తే లభేత్కామపదం త్రిపాద్యాః  ॥ ౧౧॥

మన్త్ర జపేద్యః శుచిరర్చనాయాం
చతుర్భుజే హవ్యభుజః సమక్షమ్ ।

స గాణపత్యం ప్రతిపద్య  దేవ్యా
స్తథా భవేద్విశ్వనృపాధినాథః ॥ ౧౨॥

గాయత్రీత్యభిధాక్షరత్రయమిదం   వేదార్థతత్త్వం  పరం
యో ధ్యాయేద్ధృదయారవిన్దకుహరే   ప్రాతర్నిశీథేఽథవా  ।

చైనాచారవిచారమార్గనిపుణో   వేదాన్తసారోద్ధృతం
ప్రోద్భూతాగమతత్త్వవిత్తు  త్రిపదీధామ  స్వయంయాస్యతి ॥ ౧౩॥

రమా (సుయోగీ) గిరిగహ్వరాన్తే
జపేద్గిరీశాఙ్కపతేః  సమీపే ।

సయోగిగమ్యో గురుగర్వహారీ
గిరాం భవేదిన్ద్రసముచ్చితాఘ్రిః   ॥ ౧౪॥

మాయాం జపేద్యః స్మరయుక్తచేతా
జటాకిరీటేన్దుకలే  తవాగ్రే ।

స వైష్ణవేన్దౌ   సురనాథమౌలిః
స్ఫురన్మణిజ్యోతివిరాజితాఙ్ఘ్రిః  ॥ ౧౫॥

మా బీజమిన్దుస్ఫురతోర్ధ్వబీజం 

జపేన్నిశీథే శీర్షాసనస్థః   ।
యోవీరమాతైకపరః  స సద్యో

భవేద్ధరాయాం  నృపసార్వభౌమః ॥ ౧౬॥
మాయాయుగం యః ప్రజపేద్రతాదౌ 

(నారీ-)ముఖాసక్తముఖో నిశీథే ।
స లోకపాలార్చితపాదపద్మో

భవేద్భవాన్తే భువనాధి నాథః ॥ ౧౭॥
వాణీ జపేద్యో జడభావయుక్తో

వేదాన్తతత్త్వైకపరో  భవేచ్చ ।
తస్యాస్యపద్మే వసతిం విధాయ

ననర్త్తి వాణీ విదుషాం సభాయామ్ ॥ ౧౮॥
యోవాయుపూజ్యాం సురతావసానే

జపేన్నిశీథే శశిఖణ్డచూడే  ।
స వాయుపూజ్యో బలవాన్ ప్రయాతి

తద్ధామ  సత్యం త్రిదివేన్ద్రతుల్యః   ॥ ౧౯॥
కాన్తార్ణమన్తర్జపతే   స్మరాన్తే

యో వేదమాతర్దివసావసానే  ।
వశ్యో వశీ తస్య పదారవిన్దే

సుశ్రూషమాణో  భవతా భవన్తి ॥ ౨౦॥
మన్త్రాన్తరస్థం    ఠద్వయం జపేద్యస్

తేజోరూపం సాధకసాధకేశి ।
తస్యాప్యాస్యే భారతీ తస్య హస్తే

లక్ష్మీః కుర్యాద్వాస ఆకల్పకాలమ్ ॥ ౨౧॥
భూగేహవృత్తస్రయషోడశార

నానాస్త్రదిక్కోణయుగాని  విన్దౌ ।
నిషేదుషీం శీధురసాకులాక్షీ

జ్యక్షీం త్రివర్ణాం   త్రిపదాం  భజామి ॥ ౨౨॥
దేవి త్రైలోక్యమాతర్లగుడవరకరే   పుష్పమాలావతంసే

నానారత్నప్రభాఢ్యే  త్రినయనవిలసత్సూర్యచన్ద్రాగ్నినేత్రే   ।

పీఠే వై పఞ్చవక్త్రే వలయమణివిభాభాసురే నూపురాఢ్యే
శ్రీమన్నీలోత్పలాభే  త్రిభువనహృదయే  వేదమాతః ప్రసీద  ॥ ౨౩॥

ఇతి స్తోత్రం  పుణ్యం పరమమనుమయతత్త్వసహితం
పఠేద్వా గాయత్రీం  నిశి కుజదినే వాపి సతతమ్ ।

పఠేద్వాఽసౌ దాన్తః (సకలమపి)శాస్త్రం  గమయతి
లభేల్లక్ష్మీం  ప్రాన్తే   పరమపదవీమాతృకామపి ॥ ౨౪॥

ఏతద్దేవీపఞ్చాఙ్గం   సర్వ సారమనుత్తమమ్ ।
గాయత్ర్యాస్తత్త్వమీశాని    చతుర్వేదరహస్యకమ్ ॥ ౨౬॥
సర్వసారమయం సిద్ధిప్రదం   భోగాపవర్గదమ్  ।
సర్వతన్త్రేషు  గుప్తం చ మహాదివ్యం మహాపదమ్ ॥ ౨౭॥
న దాతవ్యమభక్తాయ కుచైలాయ  దురాత్మనే ।
అన్యశిష్యాయ నో దేయం దత్త్వా నిరయమాప్నుయాత్ ॥ ౨౮॥
శిష్యాయ శుద్ధమనసే  గురుభక్తాయ పార్వతి ।
దీక్షితాయ కులీనాయ దేయం సాధకసత్తమే ॥ ౨౯॥
ఇతీదం దేవి గాయత్ర్యాస్తత్త్వసారరహస్యకమ్    ।
గుహ్యం గోప్యం న దాతవ్యం గోపనీయం ప్రయత్నతః  ॥ ౩౦॥
ఇతి శ్రీ రూద్రయామలతన్త్రే  గాయత్రీరహస్యే
పరమార్థదేవతాత్రిపదీగాయత్రీపఞ్చాఙ్గం     సమ్పూర్ణమ్  ।
గాయత్రీ రహస్య పంచాంగం

